
H1 BERLIN-MARZAHN (D)
Tel’ odá, hogy palo szvito mindenkathar o nézővi dzsanahi ketháne te dikhen i olimpija ando 1936-dikno
bers Berlinoszte, ole romenge taj szintenge, ako ando nyimciko fővárosi dzsivnahi, muszaj sztya ári te
kőtözinen ando marzahniko „cigányiko“ tábori. Ónk csak akkor saj dzsanahi ári andar o tábori, kana búti
dzsanahi te keren. Ando 1939-dikno bers bute dzsénen andar lende ando sachsenhauseniko lágeri
liginye po roboto. Ole buter szinten taj romen ando 1943-dikno bers Auschwitzoszte liginye, aká le
legbuteren mundargye.

� Dzsannahi odá
... hogy még te adádíve szi aszave „cigányike“
táborja ando páro fóre Ukrajnate, Bulgárijate
taj ando Olasziko, akija le oggyavalósne
romenge pále kampe te dzsan rátifele angl’
odá, hogy ánde te kernahi o kapuvi?
... hogy o szintiko bokszolóvo, o Jakob
Bambergeri, ári saj géjáhi pi 1936-osni
olimpija, de o but kanyhale náci aszave
rasszisti sztye, hogy na mukje le ári?

� Tumari búti
Szavo hajuvibe kamnahi te keren palo Berlino
o but náci? Szoszke? Ká történingye
hasonlóne bútya nacsilla?

� Palo kípo
Csalággya táven ando marzahniko „cigányiko“
tábori pe Berlinoszkero szílo ando 1939-dikno
bers. Nyimciko Szöveccségiko Arhívumo,
Koblenzo, Nyimciko.

